
 
 

 

Амбасадата на САД и Црвениот крст на град Скопје  

заедно во голема добротворна акција 

20 Октомври 2009 

На 21 Октомври 2009, Амбасадата на Соединетите Американски Држави во 

соработка со Црвениот крст на град Скопје ќе организираат голема крводарителска акција 

и собирна акција за прехрамбени продукти. Акциjата ќе се реализира во периодот од 10.30 

– 15.30 часот на паркинг просторот пред главниот влез на Амбасадата на САД во Скопје.  

Оваа акција е дел од глобалната иницијатива на претседателот на САД, Барак 

Обама, во знак на сеќавање на жртвите од 11 септември, преточена во глобален ден на 

служење на заедниците.  Целта е сите луѓе, без разлика на нивната вероисповест, етничко 

потекло или раса, да се здружат и да се посветат на една заедничка кауза.   

Целта на оваа добротворна акција е да му се помогне на Црвениот крст да ги 

дополни залихите на крв и да им помогне на семејствата преку донирање на храна и други 

неопходни работи за претстојната зима.  Ова, исто така ќе му овозможи на Црвениот крст 

да воспостави поголема мрежа на крводарители во Македонија и континуитет во 

снабдувањето со крв и крвни продукти, како би се спречила појава на недостаток од крв 

во иднина. 

Учествувајќи во оваа крводарителна акција и собирна акција за прехрамбени 

продукти, сите доброволци ќе имаа можност на еден племенит начин да дадат поддршка 

на кампањата која е замислена да им помогне на оние на кои најмногу им е потребна 

помош.  Амбасадата на САД и Црвениот крст на Скопје се надеваат дека ќе ни се 

придружите на 21 октомври, a и дека вашата поддршка на Црвениот крст ќе продолжи во 

текот на целата година. 

Шатори ќе бидат поставени на паркингот пред зградата на Амбасадата, што ќе 

овозможи акцијата да се одржи без разлика на временските услови.  Ги замолуваме 

дарителите да дојдат со такси, бидејќи просторот на паркингот е ограничен.   
 


